
Pecyn Cymorth Busnesau Dim Datgoedwigo

Pam mae popeth yn cynnwys olew 
palmwydd a pham ddylwn ei foicotio?

Mae gan olew palmwydd oes silff hir a blas ac arogl 
niwtral, sy’n golygu ei fod yn gynhwysyn delfrydol 
mewn llawer o gymysgeddau bwyd. Mae’n gnwd 
hynod o gynhyrchiol hefyd, yn defnyddio llawer 

llai o dir i gynhyrchu’r un faint o olew o gymharu â 
chnydau olew eraill. (Gweler uchod).

Felly, pe baem ni’n dewis cnwd olew arall, byddai 
hyn yn achosi llawer iawn mwy o ddatgoedwigo a 
dinistr i gynefinoedd. Dyna pam mae’n hanfodol 
cyrchu olew palmwydd sydd wedi’i ardystio’n 
foesegol (CSPO), gan leihau cyfanswm yr olew 
palmwydd a ddefnyddir, e.e. trwy fwyta llai o 
fwydydd sydd wedi’u prosesu’n helaeth iawn. Yn 
ogystal â chynnig buddion o ran iechyd i ni fel 
pobl, bydd hefyd yn helpu i leihau’r pwysau ar 
ecosystemau bregus.

Nid yw Maint Cymru yn cefnogi boicot llwyr ar olew 
palmwydd, oherwydd byddai hyn yn golygu llai o 
alw ar gwmnïau i droi at gynhyrchu cynaliadwy, 
gan ganiatáu i arferion anghynaliadwy barhau 
heb eu rheoli. Nid yw llawer o’r marchnadoedd 
byd-eang mwy yn galw am gynhyrchu cynaliadwy, 
felly mae angen i ni fod yn rhan o’r ateb. Trwy 
gynyddu’r galw am CSPO, yn hytrach na dim 
ond olew palmwydd confensiynol, gallwn helpu i 
gymell cwmnïau i wella safonau cynhyrchu er lles 
coedwigoedd, pobl a bioamrywiaeth.

Camau gweithredu sy’n 
ystyriol o goedwigoedd:

•	 Bwyta/prynu llai o fwydydd sydd wedi’u 
prosesu’n helaeth iawn, megis prydau parod, 
nwyddau pob a melysion.

•	 Sicrhau fod yr holl fwyd a’r nwyddau glanhau a 
chosmetig a brynir yn cynnwys olew palmwydd 
sydd wedi’i ardystio gan y Ford Gron ar Olew 
Palmwydd Cynaliadwy (RSPO): 

*	 Yn ddelfrydol, dylai fod wedi’i ardystio’n 
ffisegol, sy’n golygu y gellir olrhain yr olew 
palmwydd yn ôl y felin adnabyddadwy 
unigryw. Caiff yr olew palmwydd ardystiedig 
hwn ei labelu fel naill ai Hunaniaeth a Gadwyd 
(Identity Preserved) (IP) neu Wahanedig 
(Segregated) (SE)

*	 Nid yw’r 2 fath arall o ardystiad RSPO - Màs 
Cytbwys (Mass Balance) (MS) a Neilltuo a 
Hawlio (Book and Claim) (BC) yn gyson â 
dull dim datgoedwigo.* (Gweler y nodiadau 
ynghylch olew palmwydd yn ein Canllaw 
ynghylch Ardystio Moesegol).

•	 Os ydych chi’n defnyddio cwmni arlwyo neu 
gyflenwr bwyd, siaradwch â hwy am gyrchu olew 
palmwydd ag ardystiad RSPO.

•	 Ystyried defnyddio bwyd, nid gwastraffu bwyd. 
Mae cynhyrchu bwyd yn defnyddio cyfansymiau 
enfawr o adnoddau, gan gynnwys tir, dŵr ac 
ynni. Gall lleihau gwastraff bwyd helpu i leihau 
eich effaith ar goedwigoedd ac ecosystemau 
bregus eraill. 

Nwydd sy’n Peri Risg i Goedwigoedd - Olew palmwydd

Bydd yr olew palmwydd a fewnforir i Gymru 
yn defnyddio 50,600 hectar o dir dramor 
bob blwyddyn. 

Yn achos Cymru, olew palmwydd yw’r nwydd 
sy’n peri’r risg mwyaf i goedwigoedd.

Tyfir 85 y cant o’r mewnforion hyn mewn 
gwledydd ble ceir risg uchel neu risg uchel 
iawn o ddatgoedwigo, yn cynnwys Indonesia 
a Maleisia, ble mae rhywogaethau megis yr 
orangwtan yn wynebu bygythiadau.

Mae dros 50 y cant o gynhyrchion bwyd wedi’u 
pecynnu a werthir yn ein harchfarchnadoedd 
a thua 70 y cant o lanedyddion cosmetig a 
domestig yn cynnwys olew palmwydd. Mae 
ganddo dros 200 o enwau, sy’n golygu ei fod 
yn anodd iawn ei ganfod.

Cymhariaeth cynnyrch olew o WWFi

i - https://www.wwf.org.uk/updates/8-things-know-about-palm-oil

https://www.wwf.org.uk/updates/8-things-know-about-palm-oil

